
2023ko hirugarren hiruhilekoan 2.261 ezkontza izan 
ziren Euskal AEn, aurreko urtean baino % 18,2 

gutxiago 
 

2019. urtearekin alderatuta, % 13ko jaitsiera gertatu da 
 
2023ko hirugarren hiruhilekoan, Euskal AEn egindako ezkontzak 2.261 izan dira, hau 
da, aurreko urteko hiruhileko berean baino % 18,2 gutxiago (2.763 aurreko urteko 
hiruhileko berean). Hiruhileko honetako datuak 2019ko hiruhileko berekoekin alderatuz 
gero, % 13ko jaitsiera gertatu da egindako ezkontzen kopuruan. Horrek esan nahi du 
dagoeneko ez direla egiten aurreko urteetan pandemiagatik atzeratutako ezkontzak. 
Ezkontza guztietatik, 2.195 (% 97,1) sexu desberdineko pertsonen artekoak izan dira, 
eta gainerako 66ak (% 2,9) sexu bereko pertsonen artekoak (40 emakumeenak eta 26 
gizonenak). 
 
Lurralde historikoa kontuan hartuta, ezkontzen kopuruak hiru lurraldeetan egin du 
behera: Bizkaian, 999 ezkontza izan dira, Gipuzkoan 765 eta Araban 310. Bestalde, 187 
bikotek Euskal AEtik kanpo inskribatu dute ezkontza. Hilabeteei dagokienez, iraila 
nabarmendu da: hiruhilekoko ezkontzen % 45,9 hilabete horretan egin dira. 
 

 
 

EUSKAL  ESTATISTIKA  ERAKUNDEA 

INSTITUTO VASCO DE ESTADÍSTICA 



 

 

 
EZKE 2023/III 

 

Orrialdea: 2 (3) 

EUSKAL  ESTATISTIKA  ERAKUNDEA 
INSTITUTO VASCO DE ESTADÍSTICA 

2023ko udako hilabeteetan, ezkontza zibilen ehunekoa % 87ra iritsi da (% 84,1 sexu 
desberdineko pertsonen artekoak izan dira, eta % 2,9 sexu bereko pertsonen artekoak, 
zibilak nahitaez). 2023an, ehuneko hori 2022ko hiruhileko berekoa baino 0,5 puntu 
handiagoa izan da.  
 
2023ko hirugarren hiruhilekoan izandako 2.261 ezkontzetan, Euskal AEn bizi diren 2.068 
gizon eta 2.044 emakume ezkondu dira. 1.742 senarrentzat (% 85,2rentzat), lehen 
ezkontza izan da, eta 14 alargun eta 288 dibortziatu ezkondu dira berriz. Lehen aldiz 
ezkondu diren emakumeen ehunekoa gizonena baino handiagoa izan da: % 86,2 
(1.782). Berriz ezkondutako alargunak 9 izan dira, eta berriz ezkondutako dibortziatuak 
277. 
 

Gora egin du atzerriko nazionalitatea duten ezkontideen ehunekoak 
 
Ezkontideen adinaren araberako banaketari dagokionez, senarren % 90,4k eta 
emazteen % 84,6k 30 urte baino gehiago zituzten. 2022ko aldi berean, gizonen 
proportzioa % 91,6 izan zen, eta emakumeena, berriz, % 84,6. 
 
2023ko uztailean, abuztuan eta irailean, gizon ezkonberrien % 13,9k eta emakume 
ezkonberrien % 19k atzerriko nazionalitatea zuten. Aurreko urteko hiruhileko berarekin 
alderatuta, ehuneko hori 3,8 portzentaje-puntu igo da gizonen kasuan, eta 3,4 puntu 
emakumeen kasuan. 

Informazio gehiagorako: 
Eustat - Euskal Estatistika Erakundea / Instituto Vasco de Estadística  
Donostia-San Sebastián kalea, 1  01010 Vitoria-Gasteiz 
Prentsa-zerbitzua: servicioprensa@eustat.es Tlf: 945 01 75 62 

